
возможностям трудоустройства в будущем и к более низкому общему объему 

дохода на протяжении жизни.  

 Финансовое образование может помочь таким гражданам в вопросах участия 

в экономической и финансовой жизни, уберечь их от мошенничества, а также 

помочь им начать приобретать полезные финансовые привычки, такие как 

сбережение средств и планирование бюджета.  

Oʻzbekistonda qishloq xoʻjaligi tarmoqlarida bozor munosabatlarini shakllantirishga 

qaratilgan iqtisodiy islohotlar izchil davom etmoqda. Xususan, Prezidentimiz 

Sh. Mirziyoyev taʼkidlab oʻtganidek, “... respublika boʻyicha 11 mingga yaqin, yaʼni 90 

foiz fermer xoʻjaliklari koʻp tarmoqli xoʻjaliklarga aylantirildi. Buning natijasida qariyb 

37 ming aholi ish bilan taʼminlandi. Bundan tashqari, mamlakatimizda 97 ta paxta-

toʻqimachilik, 149 ta meva-sabzavotchilik, 65 ta gʻallachilik, 35 ta sholichilik va 7 ta 

dorivor oʻsimliklar yetishtirishga ixtisoslashgan klasterlar va 11 ta paxta-toʻqimachilik 

kooperatsiyalari faoliyat yuritmoqda. Shuningdek, qoramolchilik yoʻnalishida 34 ta, 

parrandachilik boʻyicha 10 ta, baliqchilik tarmogʻida 36 ta, asalarichilik yoʻnalishida 15 

ta fermer xoʻjaligida klaster usulida mahsulot yetishtirish yoʻlga qoʻyildi. Shu maqsadda 

fermer va dehqonlar daromadini 2 barobar koʻpaytirish uchun zarur sharoitlarni 

yaratamiz, qishloq xoʻjaligining yillik oʻsish surʼatini kamida 5 foizga yetkazamiz”100. 

Ushbu ijobiy oʻzgarishlar bilan birga yechimini kutayotgan muammolarni hal qilishda 

iqtisodiyotni modernizatsiyalash asosida investitsion faoliyat samaradorligini oshirish 

muhim ahamiyatga ega.  

Grek yongʻogʻi ishlab chiqarishni rivojlantirish, mahsulot ishlab chiqarish iqtisodiy 

samaradorligini oshirish, mahsulotning bozorgirlik xususiyatlarini yaxshilash, yongʻoq 

ishlab chiqarish jarayoniga investitsiyalar jalb etish, dunyoda grek yongʻogʻi yetishtirish 

xususiyatlari va ulardan foydalanish hozirgi kunning eng muxum vazifalaridan 

hisoblanadi. Grek yongʻogʻi yetishtirishni rivojlantirish borasida soʻnggi yillarda 

respublikada qabul qilinayotgan normativ-huquqiy hujjatlar, dasturlar ijrosini taʼminlash, 

mavjud muammolar yechimlari yuzasidan ilmiy asoslangan tavsiyalar ishlab chiqish, 

ularni joriy qilib borish talab etilmoqda. Ayni paytda grek yongʻogʻi yetishtirishning 

iqtisodiy samaradorligini oshirish, tashkiliy muammolarini hal etish boʻyicha 

respublikada ilmiy tadqiqotlar endigina boshlandi. Taʼkidlash lozimki, yongʻoqzorlarni 

tashkil qilishda (yongʻoq ekishda) bugungi kunda oilaning ehtiyojini emas, balki bozor 

talabini eʼtiborga olib ishni tashkil qilish lozim. Bu holda yongʻoqlar oilaning ehtiyoji 

uchun foydalanilsa ham, bozorga olib chiqilsa ham zarar qilinmaydi. Yaxshi parvarishlash 

natijasida grek yongʻogʻi hosildorligi ortib, gektaridan 2,5 tonnagacha (yongʻoq magʻzi) 

hosil yigʻib olish mumkin. Odatda, jahon amaliyotida yongʻoq hosildorligi yongʻoqning 

tozalangan magʻzi bilan oʻlchanadi. Chunki grek yongʻogʻi turlicha shaklga, poʻchoq 

qalinligiga egaligi tufayli, tozalanmagan yongʻoq hosildorligi asosida yongʻoq yetishtirish 

samaradorligiga iqtisodiy jihatdan baho berish qiyin. Masalan, yovvoyi grek 

yongʻogʻidan oʻrtacha magʻiz chiqishi salmogʻi 30–35 foizni tashkil qilsa, bu koʻrsatkich 

navdor yongʻoqlarda 45–55 foizgacha yetib borishi mumkin . 

Respublikada qishloq xoʻjaligi ishlab chiqarishi diversifikatsiyasi bugungi kunda 

mamlakat aholini oziq-ovqat bilan barqaror taʼminlash va shuningdek, agrar tarmoqning 

eksport salohiyatini oshirishga qaratimoqda. Shu oʻrinda, lalmi dehqonchilik hududlarida 

yerdan foydalanishni ragʻbatlantirish orqali samaradorlikni oshirish, bozorlarga sifatli va 

raqobatdosh grek yongʻogʻini taklif qilish hajmini koʻpaytirish, sohani rivojlantirishga 

investitsiyalarni jalb qilish hisobiga intensiv zamonaviy yongʻoq plantatsiyalarini barpo 

etish koʻzda tutilmoqda. Shuningdek, yongʻoqchilikda ilmiy zamonaviy texnologiyalar va 

intensiv usullarni keng joriy etish maqsadini koʻzda tutadi. Bunda 2017-yil 1-iyunda qabul 

qilingan Respublika Prezidentining PQ-3025-sonli “Yongʻoq ishlab chiqaruvchilar va 

eksport qiluvchilar uyushmasini tuzish va uning faoliyatini tashkil etish toʻgʻrisida”gi 

qarori muhim ahamiyat kasb etmoqda.  

Ushbu qaror asosida serhosil yongʻoq plantatsiyalarini yaratish, yongʻoq eksporti 

hajmini kengaytirish, yongʻoq yetishtiruvchilar malakasini oshirish, sohaga 

investitsiyalarni jalb qilish tadbirlarini amalga oshiruvchi respublikada “Yongʻoq ishlab 

chiqaruvchilar va eksport qiluvchilar uyushmasi” tashkil etildi. Uyushma tarkibida 
 

100 Oʻzbekicton Pecpyblikaci Ppezidenti Sh.M.Mipziyoevning Oʻzbekicton qishloq xoʻjaligi xodimlapiga yoʻllagan tabpik 

nytqidan. 2020-yil 12 dekabp. https://review.uz/oz/post/shavkat-mirziyoyev-ozbekiston-qishloq-xojaligi-xodimlariga-tabrik-

yolladi. 

masʼuliyati cheklangan jamiyat shaklida Yongʻoqchilik ilmiy-tadqiqot markazi, Yongʻoq 

logistika markazi, “Sag agro MTP” MCHJ, Jizzax, Qashqadaryo, Surxondaryo, 

Namangan va Toshkent viloyatlarida hududiy “Yongʻoqagro” MCHJ faoliyat olib 

bormoqda. 

Odatda, grek yongʻogʻni bozorga poʻchogʻidan tozalangan va tozalanmagan holda 

taklif qilishadi. Respublikamizda bunday statistik koʻrsatkichlar mavjud emas, ammo 

jahon bozori koʻrsatkichlaridan foydalangan holda xulosa qiladigan boʻlsak, taxminan 

jami sotilayotgan grek yongʻogʻining deyarli 64 foizi poʻchogʻidan tozalangan holda 

bazorga taklif qilinadi. Ushbu koʻrsatkich 2022-yilda dunyoda import qilinayotgan va 

eksport qilinayotgan grek yongʻogʻi boʻyicha ham deyarli farq qilmaydi (1-jadval). 

1-jadval 

Dunyo bozorida poʻchogʻidan tozalangan va tozalanmagan holda sotilgan grek 

yongʻogʻining miqdori,101  (2022-yil, ming AQSH dollarida) 

Ko‘rsatkichlar Eksport qilingan Import qilingan 

Po‘chog‘idan tozalangan 
yong‘oq 

1997303 1769152 

Salmog‘i, (%) 64,3 65,5 
Po‘chog‘i tozalanmagan 

yong‘oq 
1107023 932858 

Salmog‘i, (%) 35,7 34,5 

Jami 3104326 2702010 

Poʻchogʻi tozalangan va tozalanmagan grek yongʻogʻiga bozor talabining oʻzgarishi 

mutaxassislar fikricha, qachonki isteʼmolchilar yongʻoq bozorini juda yaxshi tushungan 

paytdan boshlab yuz berishini taʼkidlashadi. Chunki poʻchogʻi tozlangandan soʻng grek 

yongʻogʻini saqlash muddatlari deyarli 5–6-martaga qisqarishi bilan birga, sanitariya 

jihatidan kafolatlanganlik darajasi ham keskin pasayishi yuz berishi, tadbirkor uchun 

iqtisodiy zarar keltirishi mumkin boʻlgan omil hisoblanadi. Har bir holatda ham mahsulot 

bahosi oʻzgaradi. Chunki yongʻoq magʻzining chiqish salmogʻi ham turli navdagi va 

navdorlikka ega boʻlmagan yongʻoqlarda ham turlicha koʻrsatkichlarga ega. 

Xulosa qilib aytganda, tadqiqotlarimiz natijasida yongʻoqzorlar maydoni va gektarni 

oʻrganib shunday hulosaga keldik Respublikamizdagi plantatsiyalar endigina oʻz 

natijalarini bermoqda ayniqsa, Dehqon xoʻjaligi va aholi xonadonlarida grek yongʻogʻi 

yetishtirish iqtisodiy jihatdan yuqori foyda keltiruvchi biznes boʻlib, quyidagi muhim 

iqtisodiy hususiyatlarga ega:  

– birinchidan, grek yongʻogʻi ishlab chiqarish dehqon xoʻjaliklaridan katta 

miqdordagi dastlabki investitsiya mablagʻlarini talab qilmaydi;  

– ikkinchidan, grek yongʻogʻi niholi ob-havoning stress holatlariga bardoshli boʻlib, 

nihollarni parvarishlash, hasharotlardan himoyalash bilan bogʻliq katta miqdordagi sarf-

xarajatlarni talab etmaydi; 

 
101 http://nutguide.ru/vidy/greckie/ochishhennogo-oreha maʼlumoti asosida tuzilgan.  

 – uchinchidan, dehqon xoʻjaliklari yuqori daromadli biznesga ega boʻlishi bilan 

birga, kelajakda bir necha avlodlari uchun, kafolatli qaytim beruvchi daromadli iqtisodiy 

faoliyat poydevori yaratgan hisoblanadi;  

– toʻrtinchidan, yongʻoqzorlarni parvarishlash soddaligi, murakkab mehnatni talab 

qilmasligi, uzoq umr koʻrishi (250–350-yil) sarf qilingan investitsiyalarning uzoq yillar 

davomida qaytim berishini taʼminlaydi;  

– beshinchidan, boshqa qishloq xoʻjaligi mahsulotlari kabi yigʻib olingandan keyin 

sifati buzilishi, tovarlilik xususiyatlarini yoʻqotishi, hosilni transportda tashishdagi 

nobdugarchiliklar deyarli sezilmaydi. 

